ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի այսուհետ՝ Նախագիծ մշակման անհրաժեշտությունը կապված է օրենքով և կանոնադրությամբ Շրջակա միջավայրի նախարարության էկոպարեկային ծառայությանը այսուհետ՝ Ծառայություն վերապահված լիազորությունների և խնդիրների իրականացման համար անհրաժեշտ պայմաններ ստեղծելու, նրա բնականոն գործունեությունն ապահովելու, Ծառայության ՀՀ Սյունիքի մարզային վարչության և նույն վարչության Կապանի տեղամասը տեղակայելու, ծառայողների համար պատշաճ աշխատանքային պայմաններ ստեղծելու հետ։
Շրջակա միջավայրի նախարարության անտառային կոմիտեի (այսուհետ՝ Կոմիտե) փոխարեն 2024 թվականի հունվարի 1-ից գործում է էկոպարեկային ծառայությունը, որը «Էկոպարեկային ծառայության մասին» օրենքով ստանձնել է ամբողջովին նոր գործառույթներ, մասնավորապես՝ պետական անտառների, անտառային հողերի և բնության հատուկ պահպանվող տարածքների պահպանության ապահովումը և օրենսդրության կիրառման նկատմամբ պետական հսկողության իրականացումը։
Ծառայության կանոնադրության համաձայն՝ Ծառայության կողմից Հայաստանի Հանրապետության ողջ տարածքով ծառայություն իրականացնելու նպատակով ստեղծվել են 7 տարածքային ստորաբաժանումներ (մարզային վարչություններ)։
Ծառայությունն ունի 1176 հաստիք, որոնցից 114-ը նախատեսված է կենտրոնական մարմնի գործառույթների, իսկ 1062-ը՝ 7 տարածքային ստորաբաժանման (մարզային վարչության) գործառույթների իրականացման համար։
Ծառայության տարածքային ստորաբաժանումներն (մարզային վարչություններն) իրենց գործառույթներն իրականացնում են 18 տեղամասերի միջոցով։
Վերոնշյալով պայմանավորված անհրաժեշտություն է առաջացել Ծառայությանը ամրացնել անշարժ գույքեր։
Հայաստանի Հանրապետության Սյունիքի մարզ, Կապան համայնք, Կապան քաղաք, Շահումյան փողոց 8 հասցեում գտնվող անշարժ գույքն օգտագործվելու է Ծառայության ՀՀ Սյունիքի մարզային վարչության և նույն վարչության Կապանի տեղամասի տեղակայման համար, մասնավորապես՝ օգտագործվելու են որպես ծառայողների աշխատասենյակներ, ծառայողական զենքի և սպառազինության պահասենյակներ, սանհանգույց, գործառնական կամ հատուկ նշանակության ավտոմեքենաների կայանատեղի, առգրավված կամ իրեղեն ապացույց ճանաչված իրերի համար պահասենյակներ կամ տարածքներ։

2. Առաջարկվող կարգավորման բնույթը
Նախագծով առաջարկվում է՝Հայաստանի Հանրապետության սեփականությունը հանդիսացող՝ Հայաստանի Հանրապետության Սյունիքի մարզ, Կապան համայնք, Կապան քաղաք, Շահումյան փողոց 8 հասցեում գտնվող, 51.966.194,08 ՀՀ դրամ շուկայական արժեքին մոտարկված կադաստրային արժեքով, 536,86 քմ մակերեսով լաբորատոր շենքը և դրա զբաղեցրած, օգտագործման ու սպասարկման համար անհրաժեշտ 0,04056 հա մակերեսով հողամասը (անշարժ գույքի նկատմամբ իրավունքի պետական գրանցման N 16102024-09-0059 վկայական) (այսուհետ՝ անշարժ գույք) հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Ծառայությանը՝ օրենքով և կանոնադրությամբ Ծառայությանը վերապահված լիազորությունների և խնդիրների իրականացման համար անհրաժեշտ աշխատանքային պայմանների ստեղծման նպատակով։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ծառայության կողմից:

4. Ակնկալվող արդյունքը
Նախագծի ընդունմամբ կլուծվի Ծառայության ՀՀ Սյունիքի մարզային վարչության և նույն վարչության Կապանի տեղամասի տեղակայման հարցը, կստեղծվեն ծառայության համար անհրաժեշտ աշխատանքային պայմաններ, որի արդյունքում համապատասխան տարածքներում կբարձրանա Ծառայությանը վերապահված լիազորությունների և խնդիրների իրականացման արդյունավետությունը։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային /կամ այլ ռազմավարություններ
Նախագիծը կապված է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ «Էկոպարեկային ծառայության մասին» օրենքն ուժի մեջ է մտել 2024 թվականի հունվարի 1-ից։
ՀՀ վարչապետի 2018 թվականի հունիսի 11-ի N 706-Ա որոշման N 4 հավելվածի համաձայն՝ Ծառայության հաստիքների առավելագույն թվաքանակը 1176 է, որոնցից 114-ը նախատեսված է կենտրոնական մարմնի գործառույթների, իսկ 1062-ը՝ 7 տարածքային ստորաբաժանման (մարզային վարչության) գործառույթների իրականացման համար։
Նշված անշարժ գույքը Ծառայությանն ամրացվելու դեպքում Ծառայության ՀՀ Սյունիքի մարզային վարչության և նույն վարչության Կապանի տեղամասի կողմից իրենց գործառույթների իրականացման համար կապահովվի պատշաճ աշխատանքային պայմաններ։
